
Beavdegirjji dárkkisteaddjit: 

Gielddaráđđehus    
 
 
Áigi 10.05.2022 dmu 11:00 - 13:25 
 
Báiki Gielddadállu, váldostivrasále 
 
Gieđahallon áššit 
 
§ Bajilčála Siidu 

86 Čoahkkima lágalašvuohta ja mearridanváldi 4 

87 Beavdegirjedárkkisteaddjiid válljen 5 

88 Čoahkkima bargoortnega dohkkeheapmi 6 

89 Dili birra oanehaččat 7 

90 Gávpenannejeaddji giddodatluohpadanalmmuhusat ja 
gieldda ovdaoastinvuoigatvuođa geavaheapmi 

8 

91 Eallinfápmohoavdda virggi deavdin 9 

92 Ohcejoga girkosiidda sajádatláva nuppástus ja 
viiddideapmi  

11 

93 SEG, stivrra lahtu nammadeapmi  17 

94 Ruhtadili birra oanehaččat 18 

95 Doaibmaorgánaid mearrádusat 19 

96 Áššit diehtun 20 

97 Evttohasaid nammadeapmi Leader Pohjoisin Lappi ry 
stivrii 

21 

98 Cealkámušbivdda mohtorgielká- ja 
njealjejuvllatgeinnodaga sajis Ohcejogas  

22 

Beavdegirjji dárkkisteaddjit: 

Oasseváldit 
 
 Namma Dmu Bargu Lassedieđut 
Mielde Guttorm Väinö 11:00 - 13:25 Ságadoalli  
 Länsman Vesa 11:00 - 13:25 Várreságadoalli  
 Kordelin Marjatta 11:00 - 13:25 Lahttu  
 Pohjanrinne Arto 11:00 - 13:25 Lahttu  
 Niittyvuopio-Valle  Laura 11:00 - 13:25 Lahttu  
 Holmberg Aslak 11:00 - 13:25 Lahttu  
 Ahlakorpi Anni 11:00 - 13:25 Lahttu  
 Tapiola Uula 11:00 - 13:25 Váldostivrra 

ságadoalli 
 

 Lukkari Sammol 11:00 - 13:10 Váldostivrra 
várreságadoalli 

 

 Aikio Mika 11:00 - 13:25 Váldostivrra II 
várreságadoalli 

 

 
Eret Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 Tapiola Ilmari Várrelahttu  
 
Eará Pieski Taina  11:00 - 13:25 Gielddahoavda, 

áššemeannudeaddji 
 

 Länsman Marja 11:00 - 13:25 Beavdegirjedoalli  
 Lukkari Minna 11:00 - 13:25 Teknihkalaš čálli  
 Aikio Leena 11:00 - 13:25 Tulka  
 

 

 
Vuolláičállosat 
 
 
 
 Väinö Guttorm Marja Länsman 
 ságadoalli beavdegirjedoalli 
 

 
Gieđahallon áššit 
 

86 - 98 
 

 
Beavdegirjji dárkkisteapmi 
 

Dárkkistanáigi 10.4.2022 
 
 
 
Anni Ahlakorpi  Marjatta Kordelin 

Beavdegirjji dárkkisteaddjit: 

 
Beavdegirji lea dollojuvvon albmosis 
 

Gielddadállu, guovddášdoaimmahat 17.05.2022  
 
 
Minna Lukkari 
almmuhantávvala dikšu 

Gielddaráđđehus § 86 10.05.2022 
 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Gr 10.05.2022 § 86  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 

 Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Gielddaráđđehus § 87 10.05.2022 
 

Beavdegirjji dárkkisteaddjit: 

Beavdegirjedárkkisteaddjiid válljen 
 
Gr 10.05.2022 § 87  

Válljet čoahkkimii guokte beavdegirjedárkkisteaddji. 
 
Mearrádus: 
 

 Beavdegirjedárkkisteaddjin válljejuvvuiga Anni Ahlakorpi ja Marjatta 
Kordelin. 

Gielddaráđđehus § 88 10.05.2022 
 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Gr 10.05.2022 § 88  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttá mielde. 
 
Mearrádus: 
 

 Ságadoalli evttohii, ahte lasseáššin gieđahallojit Evttohasaid 
nammadeapmi Leader Pohjoisin Lappi ry stivrii ja Cealkámušbivdda 
mohtorgielká- ja njealjejuvllatgeinnodaga sajis Ohcejogas. 

 
 Gieđahallanortnet dohkkehuvvui ja dievasmahttojuvvui ságadoalli 

evttohan lasseáššiiguin. 

Gielddaráđđehus § 89 10.05.2022 
 

Beavdegirjji dárkkisteaddjit: 

Dili birra oanehaččat 
 
Gr 10.05.2022 § 89  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

Gielddaráđđehus § 90 10.05.2022 
 

Beavdegirjji dárkkisteaddjit: 

Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr 10.05.2022 § 90  

Gildii leat boahtán 0 st gávpenannejeaddji 
giddodatluohpadanalmmuhusat, listá 
giddodatluohpadanalmmuhusain lea siidomateriálan. 
Giddodatluohpadanalmmuhusat leat oppalohkái oaidninláhkai 
čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa váidimiin 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddji giddodat-
luohpadanalmmuhusaid ja mearrida, ahte gielda ii geavat 
ovdaoastinvuoigatvuođa gávppi vuloš báikkiide. 
 
Mearrádus: 
 
Evttohus dohkkehuvvui. 

Gielddaráđđehus § 57 28.03.2022 
Gielddaráđđehus § 91 10.05.2022 
 

Beavdegirjji dárkkisteaddjit: 

Eallinfápmohoavdda virggi deavdin 
 
Gr 28.03.2022 § 57  

Ovddidan- ja ealáhushoavda Eeva-Maarit Aikio lea cealkán iežas 
eret barggustis, ja son báhcá jahkelupmui 2.4.2022 rájes 
 
Gielddaráđđehus lea evttohan váldostivrii virgenamahusa 
rievdadeami eallinfápmohoavdan sihke virggi 
gelbbolašvuođaeavttuid rievdadeami. Gielddastivra čoahkkana 
7.4.2022.  
 
Virgedoallibargun válmmaštallon ohcanalmmuhus čuovusin. 
 
Evttohus: 
 
Gielddaráđđehus mearrida, ahte eallinfápmohoavdda virgi biddjo 
rabas go váldostivrra lea dohkkehan virgenamahusrievdadusa sihke 
gelbbolašvuođaeavttuid. Gielddaráđđehusa dohkkeha virggi 
ohcanalmmuhusa. Virggi ohcanáigi nohká 5.5.2022. 
Gielddaráđđehus vállje ohcciid geat bovdejuvvojit jearahallamii ja 
čađaha jearahallamiid. Gielddaráđđehus dahká evttohusa 
válljejuvvon olbmos váldostivrii nu, ahte virgeválgga sáhttá čađahit 
maŋimustá váldostivrra geassemánu čoahkkimis. 
 
Mearrádus: 
 
Evttohus dohkkehuvvui. 

  
 
Gr 10.05.2022 § 91  

 
Eallinfápmohoavdda virgi almmuhuvvui ohcanláhkai 28.3.2022. 
Virggi ohcanáigi nohká 5.5.2022 dmu 15.00. Ohcanalmmuhus lea 
almmustahtton gieldda virggálaš gulahusaid almmuhantávvala lassin 
gieldda www-siidduin, Inarilainen -aviissas sihke Kuntarekry.fi ja 
Mol.fi bálvalusain. 
 
Ohcanalmmuhus sihke mildosat ohcamušáššebáhpáriin 
doaimmahuvvojit gielddaráđđehusa lahtuide čuovusmateriálan ovdal 
čoahkkima. Álgoálgosaš ohcamušáššebáhpárat leat ollislaččat 
oaidnimis čoahkkimis. 
 
Evttohus: 
 
Gielddaráđđehus mearrida geat olbmot mearriduvvojit  jearahallamii 
sihke soahpá jearahallamiid geavatlaš ordnedemiin. 
 
Mearrádus: 

Gielddaráđđehus § 57 28.03.2022 
Gielddaráđđehus § 91 10.05.2022 
 

Beavdegirjji dárkkisteaddjit: 

Gielddahoavda gávnnahii, ahte mearreáigái bohte njeallje 
ohcamuša. Virggi ohce Johanna Mikkola, Jani Guttorm, Marja 
Männistö ja Tanja Lepistö. 
 
Gielddaráđđehus mearridii ovttamielalaččat bovdet buot njeallje 
ohcci jearahallamii. Jearahallamat čađahuvvojit 16.5. 
Jearahallamiidda sáhttet oassálastit buot gielddaráđđehusa ja 
váldostivrra lahtut.  
 
  

 
Juohkin Guovddášhálddahus  

Teknihkalaš lávdegoddi § 27 11.05.2020 
Gielddaráđđehus § 43 18.05.2020 
Gielddaráđđehus § 52 26.04.2021 
Váldostivra § 5 06.05.2021 
Teknihkalaš lávdegoddi § 6 18.01.2022 
Gielddaráđđehus § 40 28.02.2022 
Gielddaráđđehus § 92 10.05.2022 
 

Beavdegirjji dárkkisteaddjit: 

Ohcejoga girkosiidda sajádatláva nuppástuhttin ja viiddideapmi 
 
1/10.02.03/2019 
 
Teknlg 11.05.2020 § 27  
 Ohcejoga gielda lea bidjan johtui Ohcejoga kirkosiidda sajádatláva 

ráhkadeami boares huksenláva vuođul. 
Láva ođasmahttima gáibádussan leamašan eanangeavahan- ja 
huksenlága nuppástus ja ođđa gáibádusat servodaga ovdáneapmái. 

  
Johtui boahtin: Teknihkalaš lávdegoddi 30.03.2012 § 38 

 
 Gieđahallan: Oassálastin- ja árvvoštallanplána (OAS) 
  Teknihkalaš lávdegoddi 30.03.2012 § 41 
  albmosis (gr) 12.04.–02.05.2012 
   Sajádatlávvahámus (Válmmaštallanmuttu gullan/  

 albmosis doallan) 
Gielddaráđđehus 11.2.2014 § 23 albmosis 19.2.2014 – 
20.3.2014 
 

Ohcejoga gieldda lávvabargojoavku lea gieđahallan lávvahápmosa 
19.3.2020 ja dohkkehan lávvahápmosa ráddjema ja ovdanbuktin-
vuogi sihke huksenvuoigatvuođa merkemii laktáseaddji hámi. Dál 
albmosii bidjan láhkai evttohusa sáhttá bidjat ođđasis albmosii, jos 
dakkár nuppástusat bohtet mat leat láva dáfus mearkkašeaddjit.  
 
Sajádatláva gielda dahke váldoáššis iežas eatnamiidda, muhto dálá 
vistemáddu ja boares huksenlávva leat priváhta eanaoamasteaddjiid 
buohta váldojuvvon dan viidodagas vuhtii go lea sáhttán dan 
easttekeahttá, ahte eanaoamasteaddjiid eahpedásseárvosaš 
gieđahallan ollašuvvá ja nubbi deaŧalaš ášši lea, ahte gielda ii 
geasage atte ánssášmeahttun árvobadjáneami sisttisdoalli 
čovdosiid. 
 
Sajádatláva nuppástusa váldodeaddočuoggát leat čielgasit 
ássanhuksen ja fitnodatdoaibmama vejolažžan dahkan gili 
guovddášeatnamiin. Seammaáigásaččat gieđahallama vuloš 
eanageavahan/ovddidanbuhtadusat vástidit priváhta 
eanaoamasteaddjiid dárbbuide ja fitnodatdoaimmaid ollašuhttimii nu 
viidát go oamasteaddji lea plánen. 
 
Evttohus: 

Teknihkalaš lávdegoddi § 27 11.05.2020 
Gielddaráđđehus § 43 18.05.2020 
Gielddaráđđehus § 52 26.04.2021 
Váldostivra § 5 06.05.2021 
Teknihkalaš lávdegoddi § 6 18.01.2022 
Gielddaráđđehus § 40 28.02.2022 
Gielddaráđđehus § 92 10.05.2022 
 

Beavdegirjji dárkkisteaddjit: 

Ohcejoga gieldda teknihkalaš lávdegoddi dohkkeha evttohusa ja 
evttoha gielddaráđđehussii MRL 65 § ja MRA 27 § vuođul bidjat 
sajádatlávvaevttohusa albmosii 30 jándora áigái, man áigge 
teknihkalaš doaibma skáhppo cealkámušaid ja virggálaš gullamiid. 
 
Mearrádus: 
   

 Evttohus dohkkehuvvui.  
 
Gr 18.05.2020 § 43  

Kirkosiidda sajádatláva nuppástuhttin- ja viiddidanevttohus sihke 
lávvačilgehus leat lassimateriálan. 
 
Evttohus: 
 
Gielddaráđđehus bidjá sajádatlávvaevttohusa albmosii MRL 65 § ja 
MRA 27 § vuođul 30 jdr áigái, man áigge teknihkalaš doaibma 
skáhppo cealkámušaid ja virggálaš gullamiid. 
 
Mearrádus: 
 
Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 
 
Evttohus dohkkehuvvui. 

  
Gr 26.04.2021 § 52 
  

Gielddaráđđehus ásahii Ohcejoga kirkosiidda sajádatlávva 
evttohusa albmosii 18.5.2020 (Gr 18.5.2020 §43). Lávvaevttohus lea 
leamaš albmosis 1.6.2020 – 30.6.2020. Fidnejuvvon máhcahagat 
leat gieđahallojuvvon lávvenbargojoavkkus 14.10.2020. 
Máhcahagaid vuođul lávvenkonsulta lea dahkan dárbbašlaš 
dievasmahttimiid Ohcejoga kirkosiidda sajádatlávvii.  
 
Heivehuvvon riekterávvagat: Eanangeavahan- ja huksenláhka 52§. 
 
Evttohus: 
 
Gielddaráđđehus mearrida evttohit Ohcejoga kirkosiidda sajádatláva 
nuppástusa ja viiddideami váldostivrra dohkkeheami várás. 
 
Mearrádus: 

Teknihkalaš lávdegoddi § 27 11.05.2020 
Gielddaráđđehus § 43 18.05.2020 
Gielddaráđđehus § 52 26.04.2021 
Váldostivra § 5 06.05.2021 
Teknihkalaš lávdegoddi § 6 18.01.2022 
Gielddaráđđehus § 40 28.02.2022 
Gielddaráđđehus § 92 10.05.2022 
 

Beavdegirjji dárkkisteaddjit: 

Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 

  
 Evttohus dohkkehuvvui. 
 
Váld 06.05.2021 § 5  

 
Materiála lea oaidnin láhkai čoahkkimis. 
 
Evttohus: 
 
Váldostivra dohkkeha Ohcejoga kirkosiidda sajádatláva nuppástusa 
ja viiddideami gielddaráđđehusa evttohusa mielde. 
 
Mearrádus: 
 
Vd. Giddodathoavda Markku Porsanger ovdanbuvttii ášši 
váldostivrra lahtuide. 
 
Veikko Porsanger evttohii, ahte sajádatlávva máhcahuvvo ođđasis 
válmmaštallamii nu, ahte lávvaevttohusas Gieddemielli parkerensaji 
ja lávvamerkemiin AL merkejuvvon eanasaji gaskii báhcci VL-
viidodat rievdaduvvo AL-viidodahkan. Väinö Guttorm, Aulis 
Nordberg, Sammol Lukkari ja Marjatta Kordelin guottihedje Veikko 
Porsangera evttohusa. 
 
Go čoahkkimis lei dahkkon gielddaráđđehusa evttohussii 
spiehkkaseaddji ja guottihuvvon evttohus, ságadoalli evttohii, ahte 
čađahuvvo nammačuorvunjienastus, mas JAA lei gielddaráđđehusa 
evttohus ja ii Veikko Porsangera guottihuvvon evttohus. 
Jienastanortnet dohkkehuvvui. Jienat addojedje oktiibuot 12 st, main 
JAA jiemat 4 st (Anni Ahlakorpi, Mika Aikio, Ilmari Tapiola, Uula 
Tapiola) ja ii jienat 8 st (Marjatta Kordelin, Sammol Lukkari, Ismo 
Manninen, Aulis Nordberg, Veikko Porsanger, Nils Eric Lukkari, 
Anne Parkkonen, Väinö Guttorm). Jienastanlogahallan čuovusin nr 
3. Jienasteami vuođul mearrádussan bođii Veikko Porsangera 
evttohus láva máhcaheamis ruovttoluotta válmmaštallamii.  

 
Teknlg 18.01.2022 § 6  

Dahkkojuvvo Gieddemielli sajádatlávvabargu sierra projeaktan. 
Ohcejoga girkosiidda sajádatlávvabarggu lea dahkan Tengbom Oy. 
Sis lea bivdojuvvon lassebargofálaldat Gieddemielli 
lávvaráhkadeamis. Lassebargofálaldaga haddeárvvoštallan lea 10 
380 €.  

Teknihkalaš lávdegoddi § 27 11.05.2020 
Gielddaráđđehus § 43 18.05.2020 
Gielddaráđđehus § 52 26.04.2021 
Váldostivra § 5 06.05.2021 
Teknihkalaš lávdegoddi § 6 18.01.2022 
Gielddaráđđehus § 40 28.02.2022 
Gielddaráđđehus § 92 10.05.2022 
 

Beavdegirjji dárkkisteaddjit: 

 
Evttohus: 
 
Dohkkehuvvo Tengbom Oy lassebargofálaldat Gieddemielli 
viidodaga lávvaráhkadeamis, haddái 10 380 € álv 0%. 
 
Seammás teknihkalaš lávdegoddi dohkkeha girkosiidda sajádatláva 
nuppástusa ja viiddideami eará osiin ja evttoha dan ain 
gielddaráđđehussii ja váldostivrii dohkkeheami várás.   
 
Mearrádus: 
 
Evttohus dohkkehuvvui. Ovdal váldostivrra čoahkkima rievdaduvvo 
koartil 5 viessosadji 3 huksenvuoigatvuohtan RM 1500. 

  
Gr 28.02.2022 § 40  

 
Evttohus: 
 
Gielddaráđđehus dohkkeha ja evttoha ain váldostivrii dohkkeheami 
várás Ohcejoga girkosiidda sajádatláva nuppástuhttima ja 
viiddideami eará osiin earet Gieddemielli viidodagas, mii 
máinnašuvvo ovddabeale válmmaštallamis. Gávnnahuvvo ahte 
koartil 5 viessosadji 3 huksenvuoigatvuohtan rievdaduvvo RM 1500. 
 
Mearrádus: 
 
Markku Porsanger ovdanbuvttii ášši gielddaráđđehusa lahtuide. 
 
Aslak Holmberg evttohii, ahte ášši gieđahallan sirdojuvvo čuovvovaš 
čoahkkimii, vai gielddaráđđehusa lahtuide báhca áigi oahpásmuvvat 
áššái. Anni Ahlakorpi guottihii Aslak Holmberga evttohusa. 
 
Ságadoalli evttohii, ahte koartil 5 tonte 3 oasil heivehuvvo 
ovddidanbuhtadussii guoski váldostivrra mearrádusa. Marjatta 
Kordelin ja Arto Pohjanrinne guottiheigga ságadoalli evttohusa. 
 
Go čoahkkimis ledje dahkkon guokte sierra ja guottihuvvon 
evttohusa, ságadoalli evttohii, ahte ášši birra jienastuvvo nu, ahte 
JAA lea gielddaráđđehusa evttohus, mii lea dievasmahtton 
ságadoalli lasáhusain, ja EI lea Aslak Holmberga guottihuvvon 
evttohus. Jienastanortnet dohkkehuvvui. Jienat addojuvvojedje 
oktiibuot 6 st, main JAA jienat 3 st (Väinö Guttorm, Marjatta Kordelin, 
Arto Pohjanrinne) ja EI jienat 3 st (Laura Niittyvuopio-Valle, Aslak 

Teknihkalaš lávdegoddi § 27 11.05.2020 
Gielddaráđđehus § 43 18.05.2020 
Gielddaráđđehus § 52 26.04.2021 
Váldostivra § 5 06.05.2021 
Teknihkalaš lávdegoddi § 6 18.01.2022 
Gielddaráđđehus § 40 28.02.2022 
Gielddaráđđehus § 92 10.05.2022 
 

Beavdegirjji dárkkisteaddjit: 

Holmberg, Anni Ahlakorpi). Jienasteami vuođul mearrádussan bođii 
gielddaráđđehusa evttohus mii dievasmahttui ságadoalli lasáhusain. 

 
Gr 10.05.2022 § 92  

Gielddaráđđehusa ovddit gieđahallamis lea fuomášuvvon  
meannudanvuohkefeailla. Feailla vuigen gáibida, ahte ovddit 
mearrádus gomihuvvo, ášši gieđahallojuvvo ođđasis ja das 
addojuvvo ođđa mearrádus. 
 
Evttohus: 
 
Gielddaráđđehus gomiha 28.2.2022 § 40 mearrádusa 
meannudanvuohkefeailla geažil. 
 
Gielddaráđđehus dohkkeha ja evttoha  ain váldostivrii dohkkeheami 
várás Ohcejoga girkosiidda sajádatláva nuppástusa ja viiddideami 
muđui, earet ovddabealde válmmaštallamis máinnašuvvon 
Gieddemielli guovllus. Gávnnahuvvo, ahte koartila 5 tontte 3 
huksenvuoigatvuohtan rievdaduvvo RM 1500. 
 
Mearrádus: 
 
Merkejuvvui beavdegirjái, ahte giddodathoavda Markku Porsanger 
lei mielde čoahkkimis ságastallama áigge. 
 
Ságadoalli evttohii lasihuvvot mearrádussii, ahte čuovvut váldostivrra 
mearrádusa 16.6.2020 § 16, mii guoská 
eanangeavahansoahpamušaid ja ovddidanbuhtadusa. Evttohus 
dohkkehuvvui ovttamielalaččat. 
 
Uula Tapiola geassádii čoahkkimis mearrádusa dahkama boddii. 
 
Evttohus dohkkehuvvui oktan ságadoalli evttohan lasáhusain. 
 
 
 

Juohkin Váldostivra  

Gielddaráđđehus § 93 10.05.2022 
 

Beavdegirjji dárkkisteaddjit: 

SEG, stivrra lahtu nammadeapmi 
 
25/00.06.00/2022 
 
Gr 10.05.2022 § 93  

SEG (SÁMI EALÁHUS- JA GUORAHALLANGUOVDDÁŠ) lea 
Deanu gielddas sámi bagadallanfitnodat, mii fállá bálvalusaid 
projeavtta jođiheapmái, árvvoštallan- ja plánenbargui, 
fitnodatbagadallamii ja proseassaid hálddašeapmái. Maid Deanu 
Sámi giellaguovddáš lea oassin SEG doaimma. SEG ovddida 
sámeguovlluid ealáhuseallima ja servodaga ovdáneami. Ohcejoga 
gielda lea mielde SEG doaimmas oamasteaddjin ja geavatlaš 
ovdamearkan lea álggahuvvon Interreg-ruhtaduvvon 
oktasašprojeakta Deanuleagis Sámástit. Ovddidan- ja 
ealáhushoavda Eeva-Maarit Aikio lea nammaduvvon stivrra 
ovddasteaddjin ja su doaibmabadji nohká 31.5.2022. Stivrra 
čoahkkimat  dollojuvvojit davvisámegillii ja dárogillii. SEG:s lea jođus 
ortniiduvvamii laktáseaddji nuppástus.  
 
Evttohus:  
 
Gielddaráđđehus nammada fitnodatčoahkkinovddasteaddji sihke 
addá SEG fitnodatčoahkkimii evttohusa stivra lahtus ja várrelahtus. 
Ođđa stivrabadji álgá 1.6.2022.  
 
Mearrádus: 
 
Gielddaráđđehus nammadii fitnodatčoahkkinovddasteaddjin Aslak 
Holmberg ja mearridii evttohit fitnodatčoahkkimii stivrra lahttun Aslak 
Holmberg ja várrelahttun Laura Niittyvuopio-Valle. 

  
 
Juohkin SEG  
 Nammaduvvon olbmot  

Gielddaráđđehus § 94 10.05.2022 
 

Beavdegirjji dárkkisteaddjit: 

Ruhtadili birra oanehaččat 
 
Gr 10.05.2022 § 94  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

  
 



Ohcejoga gielda Beavdegirji 6/2022 18 
 
Gielddaráđđehus § 95 10.05.2022 
 

Beavdegirjji dárkkisteaddjit: 

Doaibmaorgánaid mearrádusat 
 
Gr 10.05.2022 § 95  

Lávdegottiid beavdegirjjiid berre doaimmahit gielddahovdii njealje 
beaivve siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa sihke vuollásaš 
stivrra ja virgedoalli mearrádusaide. Váldinmearrádusa sáhttá dahkat 
gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgedoallis. Váldinvuoigatvuođa 
galgá geavahit maŋimustá njulgengáibádusáiggi siste. Geavadis 
gielddahoavda manná lávdegottiid mearrádusaid čađa. Go 
gielddaráđđehus váldá beali váldinvuoigatvuođa geavaheapmái, 
merkejuvvojit dasa doaimmahuvvon beavdegirjjit diehtun ja 
seammás mearriduvvo, ahte váldinvuoigatvuohta ii geavahuvvo 
beavdegirjjiid sisdollui gullevaš áššiin. Beavdegirjjiid kopiijat eai 
laktojuvvo gielddaráđđehusa beavdegirjái, muhto dat galget leat 
lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnimis 
čoahkkinbáikkis: Čuvgehuslávdegoddi 5.5.2022. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 § mieldásaš 
váldinvuoigatvuohta ii leat geavahuvvon. 
 
Mearrádus: 
 
Evttohus dohkkehuvvui. 

Gielddaráđđehus § 96 10.05.2022 
 

Beavdegirjji dárkkisteaddjit: 

Áššit diehtun  
 
Gr 10.05.2022 § 96  

Evttohus: 
 
Gielddaráđđehus merke boahtán diehtun čuovvovaš áššebáhpáriid: 

 
Eurooppatiedotus - Eurohpadieđáhusa ođasreive 2/2022 
 
Kela - Áigáiboahtindoarjjainfo: Ođđa bargofápmobálvalusmálle fápmui 

2.5.2022 
 
Gihttela gielda - Beavdegirjji válddus Gr 12.4.2022 § 129 Birassuodjaleami oktasaš 

doaibmaorgána guoski soahpamuš  
 
Alimus hálddahusriekti - Jahkemuitalus 2021 
 
Gielda- ja buresveadjinguovllubargoaddit /Kunta- ja hyvinvointialuetyönantajat 
 - Lappeenranta-seminára 18.-19.8.2022 
  
Dieđuhálddašanlávdegoddi/Tiedonhallintalautakunta 
 - Oktasašreive; Áššebáhpáriid gieđahallanvuohki nuppástuvai jagi 

2022 álggus 
 
Birasministeriija - Mearrádus; Suopmelaš lahtuid nammadeapmi suopmelaš-norgalaš 

rádječáhcekomišuvdnii badjái 2022-2025. 
 
Mearrádus: 
 
Dán oktavuođas ságastallojuvvui maid gieldda oajuid gilvalahttimis. 
 
Merkejuvvojedje diehtun. 

Gielddaráđđehus § 97 10.05.2022 
 

Beavdegirjji dárkkisteaddjit: 

Evttohasaid nammadeapmi Leader Pohjoisin Lappi ry stivrii 
 
Gr 10.05.2022 § 97  

Leader stivrras leat 12 lahtu ja 12 várrelahtu. Stivra čohkkejuvvo ng. 
golmmaovddasteaddjijoavkku prinsihpa vuođul nappo 1/3 báikkiin 
leat gielddaovddasteaddjiid, 1/3 ovttastusaid ja servviid ja 1/3 
guovllu priváhta ja fitnodagaid  ovddasteaddjit. Stivra lahtu 
doaibmabadji lea okta jahki ja okta ovddasteaddji sáhttá leat stivrras 
ovttatmano eanemustá guhtta jagi. 
 
Leader Pohjoisin Lappi ry bivdá Ohcejoga gieldda nammadit gieldda 
evttohasaid stivrra lahttun ja várrelahttun. 
 
Evttohus: 
 
Gielddaráđđehus nammada Leader Pohjoisin Lappi ry stivrra lahttun 
eallinfápmohoavdda sihke várrelahttun Kati Eriksen. 
Eallinfápmohoavdda sadjásažžan stivrras doibme 
mátkeealáhusvástideaddji Sonja Sistonen, dan rádjai go ođđa 
eallinfápmohoavda álggaha barggu. 
 
Mearrádus: 
 
Evttohus dohkkehuvvui. 

  
 
Juohkin Leader Pohjoisin Lappi ry  
 Nammaduvvon olbmot  

Gielddaráđđehus § 98 10.05.2022 
 

Beavdegirjji dárkkisteaddjit: 

Cealkámušbivdda  mohtorgielká- ja  njealjejuvllatgeinnodaga sajis Ohcejogas 
 
5/00.04.00/2017 
 
Gr 10.05.2022 § 98  

 
Meahciráđđehus bivdá ođđa cealkámuša mohtorgielká- ja 
njealjejuvllatgeinnodaga saji birra Ohcejoga girkosiidda 
nuorttabeallái bázahusčáhcebuhtistanlágádusa ja bázahusbáikki 
birrasis Sullamintie geažis. Ággan ođđa cealkámušbivdagii lea dat, 
ahte geinnodaga sadji lea dárkkálmuvvan ja dat ollá muhtumassii 
ovdal bivdon cealkámuša kártarájáid olggobeallái. 
 
Ohcejoga gielddaráđđehus lea 31.3.2021, 34 § cealkán dalle  dán 
guovllu ektui, ahte gielda ii vuostálastte oanehis njealjejuvllat- ja 
mohtorgielkágeinnodaga sajušteami guvlui ja dan oasil 
válmmaštallama ja joatkkagieđahallama sáhttit joatkit. 
 
Projeavtta birra leat bivdojuvvon cealkámušat eará oassebeliin ee. 
Lapin ely-guovddážis, mii cealká ná:  
 
Guovllu lágafámolaš oppalašláva mielde doaibmabijuid, mat 
rievdadit oidnosa, ii sáhte dahkat almmá MRL 128 §:s oaivvilduvvon 
eanadatbargolobi haga. Lassin celkojuvvo, ahte Gálddoaivvi bálgosa 
gullan lea hui dehálaš. 
 
Ohcamuša mielde mohtorgielká- ja njealjejuvllatgeinnodat 
sajáiduvvá Ohcejohka-Máttajávri mávssolaš buolžaguvlui, mii lea 
oidnosa dáfus mearkkašahtti. 
 
Guovllus ii galgga dahkat dakkár doaibmabijuid, mat dagahit 
mearkkašahtti, vahátlaš rievdadusaid hápmašumi geologalaš ja 
oainnusárvvuide. Guovllus ii galgga dahkat stuorra 
eanadikšundoaimmaid, dego omd. eanačuohppamiid. Gárrerokkiid 
mat leat hápmašumis, ii galgga deavdit dahje muđuid ávdnet. 
 
Oppalaččat projeavtta birra sáhttá cealkit, ahte gielda galgá oažžut 
eanadatbargolohpegieđahallamiid várás projeavttas ng. 
dárkkatevnnega nappo geinnodatplána guhkkodat- ja 
rastáčuohpahagain, mas sáhttá árvvoštallat birrasii šaddi 
hehttehusaid ja vahágiid. 
 
Cealkámušaddináigi lea cealkámušbivdagii merkejuvvon 24.5.2022, 
muhto cealkámuša addimii lea bivdojuvvon ja ožžojuvvon lasseáigi 
12.5.2022 rádjai. 
 
Válmmaštallan: huksendárkkisteaddji 
 
Evttohus: 

Gielddaráđđehus § 98 10.05.2022 
 

Beavdegirjji dárkkisteaddjit: 

Ohcejoga gielda doarju projeavtta plánema ja joatkkagieđahallama 
joatkima ovdanbuktojuvvon cealkámušaid vuođul.  
 
Mearrádus: 
 
Merkejuvvui beavdegirjái, ahte giddodathoavda Markku Porsanger 
lei mielde čoahkkimis ságastallama áigge. 
 

 Ságadoalli evttohii, ahte Meahcceráđđehusa bivdit háhkat Inarin 
Lapin Vesi Oy:s bealiváldima áššis. Evttohus dohkkehuvvui 
ovttamielalaččat. 

 
 Evttohus dohkkehuvvui oktan ságadoalli evttohan lasáhusain. 
 
 Merkejuvvui beavdegirjái, ahte Sammol Lukkari geassádii 

čoahkkimis ságastallama áigge dmu 13.10. 
  
 
Juohkin Meahcceráđđehus  

Beavdegirjji dárkkisteaddjit: 

Nuppástusohcangildosat 

Gildosiid 
vuođđu 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 86, 87, 88, 89, 91, 92, 94, 95, 96, 98 
  
  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de  
čuovvovaš mearrádusaide ii oaččo ohcat nuppástusa váidimiin: 

 Paragráfat 
 90, 93, 97 

  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 
  

  

Vuigengáibádusrávvagat 

Vuigen-
gáibádus-
virge-
oapmahaš 
ja -áigi 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Virgeoapmahaš, geasa vuigengáibádus dahkkojuvvo, čujuhus ja poastačujuhus: 

 Ohcejoga gielddaráđđehus 
PL 41 
99981 Ohcejohka 
 

 Paragráfat 
 90, 93, 97 
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidnin láhkai almmolaš 
diehtofierbmái. 

Vuigen- 
gáibádusa  
sisdoallu 

Vuigengáibádusas galgá boahtit ovdan gáibádus oktan vuđđosiiguin ja dan galgá dahkki čállit 
vuollái. 

Váiddačujuhus 

Váiddavir-
geoapma-
haš ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan  
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu  
ohcat nuppástusa gieldaváidagiiguin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusas dieđu oažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

Beavdegirjji dárkkisteaddjit: 

 Laktojuvvo beavdegirjái 

Beavdegirjji dárkkisteaddjit: 

 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - man ráje mearrádusas váidojuvvo ja nuppástus, mii dasa gáibiduvvo dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji ássangieldda, 
poastačujuhusa ja telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin  
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid  
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimus beaivi lea bassebeaivi, iehčanasvuođabeaivi, válborbeaivi, juovla- dahje 

jonssotruohtta dahje árgalávvardat, de váiddaáššegirjjiid oažžu doaimmahit váiddavirgeoapmahažžii 

vuosttas beaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit nu áiggil, ahte dat gerget boahtit ovdal go 

váidináigi nohká. 
  
 Váiddaáššegirjjiid sáhttá doaimmahit maid: namma, čujuhus, poastačujuhus      Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus            Paragráfat 

Lasse-
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 


